
GOUVÈNÈ CUOMO ANONSE LANSMAN 90YÈM ANIVÈSÈ ESTIVAL JONES 
BEACH AK ENVESTISMAN TOTAL PLIS PASE 100 MILYON DOLA  

NAN JONES BEACH  
  

WildPlay ki nan Jones Beach ap Ouvri pou Sezon Ete a epi Li Ap Ofri Nouvèl 
Eksperyans Eksepsyonèl Sou Tout Bò Lanmè a  

  
Aktivite pou 90yèm Anivèsè a yo Planifye Pou Tout Sezon Ete a ak Gwo Aktivite 

Anivèsè ki Pwograme pou Dat 4 Dawout  
  
  
Gouvènè Andrew M. Cuomo te anonse jodi a ke yo te envesti plis pase 100 milyon dola 
an total nan Jones Beach pou selebre 90yèm anivèsè sezon estival nan Jones Beach. 
Ouvèti sezon sa a WildPlay ki nan Pak Eta Jones Beach ap mete aksan sou yon nouvèl 
fason eksitan pou pwofite de pak bò lanmè istorik lan. Nouvo espas avanti ekstèn lan 
gen ladan klas liy vwayaj anlè yo, avanti ayeryen yo, ak yon so chit 40 pye. Pak Eta 
Jones Beach pral selebre 90yèm sezon ete li ak yon seri aktivite, ki gen ladan espektak 
fedatifis 4 Jiyè anyèl yo ak yon frè pakin ki gen rabè nan dat 4 Dawout. Pak lan pral vin 
gen tou amelyorasyon rekreyatif, estetik ak enfrastrikti yo sou pwochèn ane a ki enkli 
ouvèti nouvèl Antre Prensipal Meadowbrook Parkway 3 a.  
  
"Jones Beach se pa jis yon pak, li se yon moniman piblik ki pral chanje lavi moun 
yo", Gouvènè Cuomo te deklare. "Envestisman konsiderab yo nan Pak Eta Jones 
Beach reprezante angajman New York nan bay pi bon opòtinite divètisman ak touristik 
yo pou alafwa abitan menm jan ak vizitè yo atravè eta a. Mwen ankouraje tout moun al 
vizite Jones Beach nan sezon Ete sa a epi eksperimante youn nan destinasyon 
prensipal eta a yo ak pwòp tèt yo."  
  
"Pak eta nou yo se yon pati enpòtan nan eksperyans New York lan, ki ap bay opòtinite 
rekreyatif enkwayab nan chak rejyon", Gouvènè Adjwen Kathy Hochul te 
deklare. "Pandan ke nou ap selebre 90yèm sezon estival nan Jones Beach, nou espere 
ekspoze pakèt amelyorasyon yo ki te fèt pou ranfòse amizman ak eksitasyon nan youn 
nan bijou ki nan sistèm pak nou an."  
  
WildPlay ki nan Pak Eta Jones Beach  
Atraksyon WildPlay ki nan Pak Eta Jones Beach lan pral gen ladan kat liy vwayaj anlè ki 
youn a kote lòt yo soti depi nan yon platfòm ki wo anlè sou kot Jones Beach lan pou ke 
moun yo ka monte ansanm ak fanmi ak zanmi yo pou yon vwayaj pitorèsk anlè a 700 
pye. Klas Avanti a mande kliyan yo navige atravè yon seri obstak pou teste balans, fòs 
ak kowòdinasyon. Vizitè yo ka seleksyone klas bazik la, klas ekstrèm lan, ak pi gwo 
obstak ak liy vwayaj anlè yo a 50 pye, ak klas timoun yo. So 'What's to Fear Jump' lan 
enplike monte yon echèl an kòd pou monte sou yon platfòm an bwa apre ki byen mare 



an sekirize ak yon liy so pou yon so 40 pye. Pou jwenn plis enfòmasyon sou pri yo epi 
rezève yon plas, vizite: https://wildplay.com/jones-beach/  
  
Selebrasyon 90yèm Anivèsè Pandan Tout Sezon Ete a  
Lansman yon seri aktivite pou selebre 90yèm Anivèsè li, Pak Eta Jones Beach pral 
òganize espektak fedatifis 4 Jiyè Sterling National Bank lan, ke yo ap mete ak yon seri 
mizik chante patriyotik. Ekpektak lan ap kòmanse a 9:30 p.m. nan Dimanch 4 Dawout 
2019, Jones Beach pral selebre 90yèm Anivèsè ouvèti ofisyèl li, lè Gouvènè Franklin D. 
Roosevelt te dedike pak lan. Frè pakin lan pral redwi soti nan montan frè aktyèl lan ki se 
10 dola pou vin 50 santim pa machin - ki te montan frè lè Jones Beach te ouvri an 1929. 
Pak lan pral ofri yon gwo kado anivèsè, distribiye 9,990 ti gato, epi òganize yon seri 
pèfòmans ak komemorasyon istorik yo. Pou plis enfòmasyon, vizite: 
https://parks.ny.gov/events/event-results.aspx?pk=10.  
  
Nouvèl Antre Prensipal Meadowbrook Parkway  
Travay yo konplete kounye a nan pwojè ki koute 3.9 milyon dola a pou kreye yon 
apwòch ki pi akeyan pou Jones Beach. Yo te demoli sant komèsyal ki abandone nan 
Meadowbrook Parkway lan epi yo te konstwi yon nouvo siyal antre prensipal 
monimantal pou akeyi vizitè yo nan Pak Eta Jones Beach. Pwojè a elimine estrikti ki 
abandone yo ki nan antre prensipal pak la epi ede amelyore trafik sikilasyon. Pwojè a 
gen ladan tou nouvo mak sou pave yo pou sikilasyon, siyalizasyon, amelyorasyon 
sistèm drenaj pou dlo tanpèt yo, restorasyon espas yo ak yon antre ki reyalinye nan 
Loop Parkway.  
  
Komisè Pak Eta yo, Erik Kulleseid te deklare. "Mwen rekonesan anvè lidèchip 
Gouvènè Cuomo genyen nan revitalize espas piblik yo nan Pak Eta Jones Beach. 
Jones Beach ap repran fòs apre 90 ane, epi nouvo ekipman ak amelyorasyon sa yo pral 
ranfòse eksperyans vizitè yo epi ofri tout vizitè yo nouvèl fason eksitan pou yo pwofite 
epi eksplore pak lan".  
  
Senatè John Brooks te deklare, "Jones Beach te toujou destinasyon familyal 
prensipal nan New York pou amizman ak relaksasyon nan peyòd estival la. Pandan 
plizyè dekad moun ki soti toupatou te vin pwofite de lanmè a epi patisipe nan pakèt 
kilomèt aktivite pwomnad yo. Ki pi bon fason ki genyen pou selebre 90yèm ane li pase 
ogmante amizman ak eksitasyon yo nan ouvri Pak WildPlay lan ki gen ladan liy vwayaj 
anlè yo, kous obstak ayeryen yo, ak yon so chit 40 pye. Gras a efò Gouvènè Cuomo ap 
fè yo ak yon envestisman konsiderab ke Eta NY te fè, Jones Beach pa jis yon 
destinasyon familyal ankò, li se kounye a yon avanti familyal".  
  
Manm Asanble David G. McDonough te deklare, "Se te yon privilèj ak onè pou mwen 
rejwenn Gouvènè Andrew Cuomo pandan li ap anonse lansman 90yèm Anivèsè Estival 
Jones Beach, ki fè pati 14yèm Distrik Asanble a. Atraksyon WildPlay ki nan Pak Eta 
Jones Beach lan se yon ajou ekstrayòdinè sou sa ki se deja bijou kouwòn nan 
Depatman Pak Eta New York lan (NYS Parks Department). An plis, achèvman nouvèl 
Antre Prensipal Meadowbrook Parkway lan se yon gwo pati nan revitalizasyon Jones 
Beach epi li ap ranfòse eksperyans konplè pou pwofite de Jones Beach".  
  
Chèf Egzekitif Konte Suffolk la Steve Bellone te deklare, "Nou pa te janm wè nivo 
enterè, envestisman ak atansyon sa a nan plaj Long Island yo depi nan epòk Robert 

Moses. Gouvènè Cuomo ap non sèlman angaje Eta a nan rekonstwi pon ak ayewopò 
nou yo, men tou li ap asire ke pak eta nou yo rete atraksyon klas mondyal pou moun 
New York yo pwofite de yo pandan sezon estival la. Mwen vle remèsye li ak ekip li an 
poutèt yo konstwi WildPlay epi ap selebre 90yèm Anivèsè plaj sa a nan yon fason 
remakab konsa".  
  
Chèf Egzekitif Adjwen Konte Nassau pou Pak ak Travay Piblik yo Brian Schneider 
te deklare, "Pandan ke nou ap selebre 90yèm Anivèsè estival Jones Beach, abitan yo 
menm jan ak vizitè yo gen anpil bagay pou yo eseye - liy vwayaj anlè yo, avanti ayeryen 
yo, nouvo tèren baskèt yo, nouvèl wout miltifonksyon yo, espektak fedatifis yo, ak anpil 
lòt bagay ankò. Gouvènè Cuomo merite yo bay li kredi reyèl poutèt li kontinye envesti 
nan modènizasyon nan Jones Beach, sa ki ap asire ke youn nan atou piblik ki pi presye 
nou genyen yo kontinye sèvi epi divèti plizyè milyon moun chak ane".  
  
Direktè Egzekitif Jeneral WildPlay Element Parks lan Tom Benson te deklare, "Nou 
kontan anpil pou nou ouvri pak liy vwayaj anlè ak avanti yo nan Jones Beach. Avanti sa 
yo reprezante konsèp avanse, ki minimize enpak anviwònmantal pandan yo ap 
revitalize epi retounen rann espas lan natirèl. Pak Eta New York yo te yon patnè 
fantastik; nou kontan anpil pou nou ap travay ansanm ak yo pou revitalize Jones Beach 
epi nou pa ka rete tann pou wè envite tout tranch laj yo vin eksperimante avanti inik epi 
kaptivan sa yo nan yon bèl anviwònman konsa".  
  
Prezidan ak Direktè Egzekitif Jeneral Discover Long Island lan Kirsten Jarnigan te 
deklare, "Jones Beach se yon eleman prensipal presye nan endistri touristik 5.9 milya 
dola Long Island lan. Angajman ak envestiman Gouvènè Cuomo kontinye fè nan pakèt 
pak eta nou yo ap asire ke vizitè yo menm jan ak abitan yo pral gen opòtinite pou 
pwofite de bèl moniman sa yo pou jenerasyon ki gen pou vini yo."  
  
Pwojè yo ap kontinye ak revitalizasyon Pak Eta Jones Beach istorik la ki te lanse pa 
Gouvènè Cuomo. Pi devan nan sezon ete sa a, yo pral ouvri nouvo tèren pou baskèt 
nan Zòn Jwèt Lès (East Games Area) pak lan. Pwojè ki koute 1.3 milyon dola a te 
enstale yon tèren baskèt konplè ak senk mwatye tèren baskèt ansanm ak ekleraj, 
baryè, ban ak fontèn pou moun bwè dlo yo. Nan kòmansman ane sa a, Wout 
Miltifonksyon Jones Beach lan te ouvri, sa ki bay yon nouvo santye lwazi ki mezire 7 
kilomèt ki ap ofri moun ki ap mache, ki sou woulosket, ki ap kouri ak siklis yo bèl vizyèl 
sou youn nan pi bèl epi pi popilè pak eta ki nan New York yo.  
  
Yo pral fè konstwiksyon tou ane sa a nan yon seri amelyorasyon adisyonèl ki gen pou 
fin konplete an 2020, ki gen pami yo:  

• Renovasyon ki koute 4.2 milyon dola pou Zòn Jwèt Lwès lan (West 
Games Area), ki gen ladan yon nouvo tèren gòlf piti, tèren jwèt ke yo 
reyamenaje tankou pickleball ak jwèt palèt yo, nouvo ban, tab, baryè ak 
ekleraj yo ak amelyorasyon adisyonèl nan espas yo.  

• 2.4 milyon dola nan amelyorasyon peyizaj ak òtikilti yo nan West 
Bathhouse, Central Mall ak Zòn Jwèt Lès lan pou renove zòn ki gen gazon 
yo epi plante bwa, plante nouvo bwison yo, gazon ònemantal yo ak plant 
aksè sezonye yo, epi enstale nouvo sistèm irigasyon ak elektrik yo.  

https://www.governor.ny.gov/news/governor-cuomo-announces-early-completion-shared-use-leisure-path-jones-beach

• Renovasyon ki koute 1.2 milyon dola pou Central Mall, ki enkli nouvo bòdi 
yo, pave an wòch ble ak an beton yo, ranp aksè ki reyamenaje, ak nouvo 
sèvis piblik ak sa ki reyamenaje yo.  

• Sant Enèji ak Lanati (Energy and Nature Center) ki koute 25 milyon dola ki 
pral ouvri nan Jones Beach an 2020, ansanm ak yon etablisman entèraktif 
pou ankouraje vizitè yo vin bon jesyonè anviwònman an ak konsomatè 
enèji ki entelijan.  

  
Depi 2011, Pak Eta yo te konplete epi lanse plis pase 100 milyon dola nan pwojè pou 
restore grandè istorik Pak Eta Jones Beach la, atire nouvo vizitè epi kreye nouvo 
etablisman pou divètisman nan kad yon plan revitalizasyon sou plizyè ane. Pwojè yo 
reyalize yo gen ladan reyamenajman West Bathhouse Complex ak Field 6, restorasyon 
mozayik Central Mall istorik yo, nouvo lakou rekreyasyon nan Zòn Jwèt Lwès ak Zach’s 
Bay, nouvo siyalizasyon nan antre prensipal yo ak achèvman nouvo restoran Boardwalk 
Café a. Amelyorasyon pak yo reflete angajman NY Parks 2020 Gouvènè Cuomo pran 
pou fè revitalizasyon sistèm pak Eta a.  
  

###  

